
Россия Федерациясе Президентының 2025 елның 15 гыйнварындагы 16 

номерлы Указы белән Зеленодольск шәһәренә «Хезмәт батырлыгы шәһәре» 

дигән мактаулы исем бирелүгә бәйле  сәбәпле, Зеленодольск муниципаль 

районы Советы карар кылды: 

 

1. «Зеленодольск - хезмәт батырлыгы шәһәре» юбилей медален гамәлгә 

куярга. 

2. «Зеленодольск - хезмәт батырлыгы шәһәре» юбилей медален гамәлгә 

кую турында нигезләмәне расларга. 

3. Әлеге карарны Интернет челтәрендә Татарстан Республикасы 

хокукый мәгълүмат рәсми(htpp:/pravotatarstan.ru) порталында  һәм Татарстан 

Республикасы муниципаль берәмлекләре порталы составындагы Зеленодольск 

муниципаль районының мәгълүмат (http://zelenodolsk.tatarstan.ru)  сайтында 

урнаштырырга. 

 

 

Зеленодольск муниципаль районы 

Башлыгы, Советы рәисе                                                              М.П. Афанасьев                                                                                                                                                          

 

 

 

 

 

 

 

 

 

 

 

 

 

 



Зеленодольск муниципаль районы Советының 

2025 елның 21 мартындагы  

477 номерлы карарына 

 кушымта  

 

 

.  

«Зеленодольск - хезмәт батырлыгы шәһәре» 

юбилей медален гамәлгә кую турында нигезләмә 

 

1 статья. Гомуми нигезләмәләр. 

 

1.1.  Россия Федерациясе Президентының 2025 елның 15 гыйнварындагы 

16 нчы Указы белән шәһәр халкының 1941-1945 еллардагы Бөек Ватан 

сугышында җиңүгә ирешүгә керткән зур өлеше, сәнәгать предприятиеләрендә 

хәрби һәм граждан продукциясен өзлексез җитештерүне тәэмин итүе, шул ук 

вакытта массакүләм хезмәт батырлыгы һәм фидакарьлеге өчен Зеленодольск 

шәһәренә «Хезмәт батырлыгы шәһәре»дигән мактаулы исем бирелде. 

1.2. «Зеленодольск – хезмәт батырлыгы шәһәре» юбилей медале (алга 

таба - юбилей медале) белән Бөек Ватан сугышында катнашучылар, Бөек Ватан 

сугышы елларында шәһәрнең сәнәгать предприятиеләрендә хәрби һәм 

гражданлык продукциясен өзлексез җитештерүне тәэмин итүгә өлеш керткән 

гражданнар, Зеленодольск шәһәренең үсешенә һәм чәчәк атуына, Зеленодольск 

шәһәренең ролен һәм абруен күтәрүгә зур өлеш керткән гражданнар, 

Зеленодольск шәһәренең социаль-икътисадый үсешенә юнәлдерелгән 

хезмәттәге, эшчәнлектәге зур казанышлары өчен (алга таба - кандидатлар) 

бүләкләнәләр. 

1.3. Юбилей медале бүләкләнүчегә социаль һәм башка ташламалар яисә 

өстенлекләр бирү өчен нигез булып тормый. 

1.4. Кандидатларның үтенечнамәләрен һәм документларын Зеленодольск 

муниципаль районы Башлыгы тарафыннан төзелгән һәм расланган Бүләкләү 

турындагы үтенечнамәләрне карау буенча комиссия (алга таба – Комиссия) 

карый. 

 

2 статья. «Зеленодольск - хезмәт батырлыгы шәһәре» юбилей медален 

сурәте һәм тасвирламасы. 

 

2.1. «Зеленодольск – хезмәт батырлыгы шәһәре» юбилей медаленең 

сурәте һәм тасвирламасы Татарстан Республикасы Зеленодольск муниципаль 

районы Башкарма комитеты тарафыннан әзерләнә һәм Комиссиягә тапшырыла. 

2.2. Комиссия Зеленодольск муниципаль районы Башкарма комитеты 

тәкъдим иткән юбилей медалендәге сурәтләрне карый һәм  тасвирламаны 

килештерә. 

2.3. Юбилей медаленең сурәте һәм тасвирламасы Зеленодольск 

муниципаль районы Башлыгы тарафыннан раслана. 

 

 



3 статья. Медаль белән бүләкләү тәртибе 

 

3.1. Юбилей медале белән бүләкләү әлеге Нигезләмә нигезендә 

башкарыла. 

3.2. Юбилей медале белән бүләкләү турында үтенечнамә белән 

предприятиеләр, оешмалар, учреждениеләр, иҗтимагый берләшмәләр, 

Татарстан Республикасы Хезмәт, халыкны эш белән тәэмин итү һәм социаль 

яклау министрлыгының Зеленодольск муниципаль районындагы социаль яклау 

бүлеге һәм Зеленодольск муниципаль районы составына керүче җирлекләрнең 

җирле үзидарә органнары яклап чыга. 

3.3. Юбилей медале белән бүләкләү турындагы үтенечнамә 

гражданнарның әлеге нигезләмәнең 1.2 пунктында күрсәтелгән категорияләргә 

мөнәсәбәтен раслый торган конкрет казанышларын тасвирлап, Зеленодольск 

муниципаль районы Башлыгы исеменә җибәрелә.  

3.4. Комиссия үтенечнамәне тапшырган көннән алып бер ай эчендә 

карый. Юбилей медале белән бүләкләү турындагы үтенечнамә кире кагылган 

очракта, Комиссия карар кабул иткән көннән алып бер ай эчендә, Комиссия 

мондый карарның мотивларын үтенечнамә инициаторына хәбәр итә. 

3.5. Медальләргә заказ бирү һәм аларны исәпкә алу Зеленодольск 

муниципаль районы Советы аппаратының кадрлар сәясәте бүлеге тарафыннан 

алып барыла. 

 

4 статья. Медаль белән бүләкләүне рәсмиләштерү тәртибе 

 

4.1. Зеленодольск муниципаль районы Советы аппаратының кадрлар 

сәясәте бүлеге Комиссия утырышына документлар әзерли. 

4.2. Тапшырылган документлар һәм Комиссия бәяләмәсе нигезендә 

Зеленодольск муниципаль районы Башлыгы тарафыннан юбилей медале белән 

бүләкләү турында карар кабул ителә. 

4.3. Юбилей медале белән бүләкләү турындагы карар Татарстан 

Республикасы «Зеленодольск муниципаль районы» муниципаль берәмлегенең 

рәсми сайтында игълан ителә. 

4.4. Бүләкләнгән затка юбилей медале һәм билгеләнгән үрнәктәге 

таныклык тапшырыла. 

4.5. Юбилей медален һәм таныклыкны тантаналы шартларда 

Зеленодольск муниципаль районы Башлыгы тапшыра. 

4.6. Зеленодольск муниципаль районы Башлыгы йөкләмәсе буенча һәм 

аның исеменнән юбилей медален түбәндәгеләр тапшырырга мөмкин: 

- Зеленодольск муниципаль районы Башлыгы урынбасары; 

- Зеленодольск муниципаль районы Башкарма комитеты җитәкчесе, аның 

урынбасарлары; 

- Зеленодольск муниципаль районы Советы аппараты җитәкчесе; 

- Зеленодольск муниципаль районы составына керүче җирлекләрнең 

башлыклары, җитәкчеләре, җитәкче урынбасарлары, башкарма комитет 

секретарьлары. 

4.7.   Исән вакытында юбилей медале тапшырылмаган бүләкләнүче вафат 

булган очракта, бүләк аның гаиләсенә саклау өчен тапшырыла.    



4.8. Юбилей медален югалткан очракта аның дубликаты бирелми. 

4.9. Кабат юбилей медале белән бүләкләү рөхсәт ителми. 

4.10. Бүләкләнүчеләрне исәпкә алуны Зеленодольск муниципаль районы 

Советы аппаратының кадрлар сәясәте бүлеге башкара. 

 

5 статья. Бүләкләү турындагы карарларны гамәлдән чыгару, медальдән 

мәхрүм итү 

 

5.1. Бүләкләгәннән соң медаль белән бүләкләнүнең дөрес булмавы яки 

нигезсезлеге ачыкланса, Зеленодольск муниципаль районы Башлыгы юбилей 

медале белән бүләкләү турындагы карарны гамәлдән чыгарырга хокуклы. 

5.2. Юбилей медале белән бүләкләүне гамәлдән чыгару турында карар 

кабул ителгән затка тапшырылган юбилей медале Зеленодольск муниципаль 

районы Советы аппаратының кадрлар сәясәте бүлегенә кире кайтарылырга 

тиеш. 

 

 

 


